
ᑳᓐᔨᖕᑯᒃᑯᑦ ᐅᔭᕋᖕᓂᐊᖅᑎᖏᑕ ᑎᒥᖁᑎᖓᑦ - ᓇᓂᓯᕕᖕᒥ ᐃᒥᖅᑕᕈᓐᓇᐅᑎᖓᑕ ᓚᐃᓴᖓ 
ᐋᕿᒋᐊᖅᑕᐅᖁᔭᐅᔪᖅ/ᓄᑖᖑᕆᐊᖅᑎᑕᐅᒃᐸᑦ `` 

 
ᓇᐃᒡᓕᒋᐊᕐᓗᒍ ᐅᓂᒃᑳᖅ ᓴᓇᖅᑯᑎᓄᑦ ᑲᑎᒪᑎᑦᑎᑎᓪᓗᒋᑦ ᓯᕗᓂᖓᓂ 

ᓈᓚᒃᑕᐅᓚᐅᖏᓐᓂᖏᓐᓂ ᑲᑎᒪᑎᓪᓗᒋᑦ 
 

 
ᐅᓂᒃᑲᐅᓯᐅᓚᐅᕐᒪᑦ ᑳᓐᔨᒃᑯᒃᑯᑦ ᐅᔭᕋᖕᓂᐊᖅᑎᖏᑕ ᑎᒥᖁᑎᖓᓂ ᓴᓇᔨᓄᑦ ᓇᓗᓇᐃᔭᐃᓪᓗᑎᒃ 
ᐃᒪᖓᓄᑦ ᖃᐅᔨᓴᕈᑕᐅᔪᓂᒃ ᐊᒻᒪᓗ ᓴᓇᖅᑯᓄᑦ ᐅᐊᕈᑎᖃᕐᕕᐅᔪᓂ ᐊᑐᖅᑕᐅᓂᑯᓂᒃ 
ᖁᐊᖅᑎᑦᑎᓯᒪᕕᐊᓂ ᑕᑯᖅᑯᔾᔨᓪᓗᑎᒃ ᖃᓕᕋᕐᒥᒃ ᒪᑐᔭᐅᓯᒪᓪᓗᑎᒃ ᐊᐅᒃᐸᓪᓕᐊᖏᒻᒪᑦ ᒪᓂᕋᐅᑉ 
ᐊᑖᓂ ᓯᕐᒥᐊᓗᖕᒥ ᓴᐅᔭᐅᓯᒪᔪᑦ ᐊᑐᐊᒐᖏᑦ ᐋᕿᒋᐊᖅᑕᐅᓚᐅᖅᑎᓪᓗᒋᑦ ᐊᒻᒪᓗ ᑕᐃᒪᖓᓂᑦ 
ᓴᐳᔾᔨᔪᐊᑕᐅᓂᐊᖅᑐᓂᒃ ᐊᕙᑎᖓᓄᑦ ᐸᕐᓇᐃᔪᑎᖏᓐᓂᒃ. ᐅᖃᐅᓯᖃᕆᓪᓗᑎᒃ ᑕᐃᒪᖓᓂᑦ 
ᓄᓇᖓᓂᒃ ᖃᐅᔨᓴᕈᑕᐅᓂᐊᖅᑐᓂᒃ ᑕᒪᑐᒪᓂ ᐅᒥᐊᕐᔪᐊᓄᑦ ᑭᓴᕐᕕᓕᐅᕈᒪᔪᓄᑦ ᑐᓚᒃᑕᕐᕕᐊᓂ. 
 
ᒪᑐᓯᒪᓕᖅᑎᓪᓗᒋᑦ ᑭᖑᓂᖓᒍᑦ ᐃᒪᐃᑦ ᖃᓄᐃᑦᑑᓕᕐᓂᖏᓐᓄᑦ ᐅᔾᔨᖅᓱᕈᑏᑦ   
 
ᖃᐅᔨᓴᕈᑕᐅᓯᒪᔪᑦ ᓇᓗᓇᐃᖅᓯᔪᑕᐅᓚᐅᖅᑐᑦ ᐊᕙᑎᖓᓂᒃ ᐅᔾᔨᖅᓱᕈᑕᐅᔪᑦ ᓈᒻᒪᓈᖅᓯᓂᖏᓐᓂᒃ 
ᐊᒻᒪᓗ ᓇᓗᓇᐃᖅᓯᔪᑕᐅᓪᓗᑎᒃ ᖄᓕᖅᓱᖅᑕᐅᓪᓗᓂ ᒪᑐᔭᐅᓚᐅᖅᑎᓪᓗᒍ ᐱᖅᑯᓯᑐᖃᖓᓄᑦ 
ᐅᑎᖅᑎᑦᑎᕙᓪᓕᐊᔪᑦ ᑲᔪᓯᑦᑎᐊᖏᓐᓇᕐᒪᑕ ᓴᐳᔾᔨᓯᒪᔪᑕᐅᓪᓗᑎᒃ ᐊᕙᑎᖓᓂᒃ ᒪᓕᒃᓱᑎᒃ 
ᐸᕐᓇᐃᔪᑕᐅᓯᒪᔪᓂᒃ.   
 
ᑐᓐᖓᕕᒋᓪᓗᒋᑦ ᑕᒪᒃᑯᐊ ᓈᒻᒪᓈᖅᓯᔪᑦ ᖃᐅᔨᔭᐅᔪᑦ ᒫᓐᓇᒧᑦ ᑎᑭᓱᒍ ᐱᕙᓪᓕᐊᓯᒪᔪᑦ. 
ᐋᕿᒋᐊᖅᓯᔪᑕᐅᔪᒪᓕᓚᐅᖅᑐᑦ ᒫᓐᓇ ᐅᔾᔨᖅᓱᕈᑎᓄᑦ ᑭᖑᓐᓂᖓᓂ ᓚᐃᓴᑖᕋᓱᐊᓕᖅᐸᑕ. 
ᐋᕿᒋᐊᖅᓯᔪᒪᓚᐅᕐᒪᑕ ᑕᒪᒃᑯᐊ ᐊᑐᖏᓐᓂᖅᓴᐅᓂᐊᓕᕐᒪᑕ ᐅᔾᔨᖅᓱᕈᑏᑦ 
ᐊᑯᓚᐃᖏᓐᓂᖅᓴᐅᓗᑎᒃ ᐆᒃᑐᕋᖅᑕᐅᖃᑦᑕᕐᓂᐊᓕᕐᒪᑕ ᐊᕙᑎᖓᓂᒃ ᐅᔾᔨᖅᓱᕈᑏᑦ.   
 
ᒪᑐᔭᐅᓯᒪᓕᖅᑎᓪᓗᒍ ᓄᓇᖓᓂ ᓴᓇᖅᑯᑎᓂᒃ ᐅᔾᔨᖅᓱᕈᑏᑦ 
 
ᓄᓇᖓᓂᒃ ᐅᔾᔨᖅᓱᕈᑏᑦ ᑲᔪᓯᑦᑎᐊᓚᐅᕐᓂᖏᓐᓂᒃ ᓇᓗᓇᕈᓐᓃᖅᑐᖅ ᑕᒪᑐᒪᓂ ᒪᓂᕋᖓᓂ 
ᐱᖅᑯᓯᑐᖃᖓᓄᑦ ᐅᑎᑦᑎᑦᑎᔪᑎᒋᔭᐅᔪᑦ ᐃᓕᔭᐅᓯᒪᔪᑦ ᐅᔭᕋᖕᓂᐊᕐᕕᖕᒥ ᒪᑐᔭᐅᓯᒪᓕᖅᑎᓪᓗᒍ 
ᐊᒻᒪᓗ ᐅᑎᖅᑎᑕᐅᓇᓱᐊᓕᖅᑎᓪᓗᒋᑦ ᓄᓇᖓᓂ ᐃᓕᐅᖅᑲᖅᑕᐅᓯᒪᔪᑦ ᑲᔪᓯᑦᑎᐊᖏᓐᓇᕐᒪᑕ 
ᑕᐃᒪᓐᓇ ᐸᕐᓇᐃᔪᑕᐅᓯᒪᔪᓂᒃ ᒪᓕᒃᓱᑎᒃ. 
 
ᐱᓗᐊᖑᐊᖅᑐᒥᒃ, ᓄᓇᖓᓂ ᐅᔾᔨᖅᓱᕈᑏᑦ ᑎᑎᕋᖅᐸᓪᓕᐊᖏᓐᓇᖅᑐᑦ ᓱᕚᓪᓕᖅᐸᓪᓕᐊᓂᖓᓂᒃ 
ᓯᕐᒥᐊᓗᖕᒥᒃ ᐊᐅᒃᓯᑕᐃᓕᒪᔪᑏᑦ ᑲᔪᓯᑦᑎᐊᖏᓐᓇᕐᒪᑕ ᑕᐃᒪᓐᓇ ᐱᑎᑕᐅᓇᓱᐊᓚᐅᕐᒪᑕ ᓯᕐᒥᐊᓗᒃ 
ᒪᓂᕋᐅᑉ ᐊᑖᓂ ᐊᐅᒃᐸᓪᓕᐊᖏᒻᒪᑦ ᒪᑐᔭᐅᓯᒪᑎᓪᓗᒋᑦ ᖁᐊᖅᑎᑕᐅᓚᐅᖅᑐᑦ ᐊᒃᑕᕐᓗᑯᐃᑦ 
ᐅᔭᕋᕐᓂᐊᕐᕕᖕᒥᑦ ᖁᐊᖑᐃᓐᓇᕐᒪᑕ.   
 
ᐃᓱᒪᒋᓪᓗᒋᑦ ᑕᒪᒃᑯᐊ ᑲᔪᓯᑦᑎᐊᖏᓐᓇᕐᒪᑕ ᒫᓐᓇᒧᑦ ᑎᑭᓱᒍ, ᐊᒃᓱᓗᐊᖑᖏᓕᖅᑎᑕᐅᓂᐊᕐᒪᑕ 
ᐅᔾᔨᖅᓱᕈᑏᑦ ᒪᓂᕋᖓᓂᒃ ᑭᖑᓪᓕᕐᒥ ᐃᒪᖃᕈᑎᖓᑕ ᓚᐃᓴᖓ ᓄᑖᖑᕆᐊᖅᑎᑕᐅᓕᖅᐸᑦ.   
 



ᐱᖅᑯᓯᑐᖃᖓᓄᑦ ᐅᑎᖅᑎᑕᐅᔪᑦ ᓱᕈᔪᒃᓯᒪᓂᑯᐃᑦ ᓄᓇᐃᑦ 
 
ᓚᐃᓴᖓᑦ ᐋᕿᒋᐊᖅᑕᐅᒃᐸᑦ/ᓄᑖᖑᕆᐊᖅᑕᐅᑎᓪᓗᒍ ᐅᑯᐊ ᑐᒃᓯᕋᐅᑎᒋᔭᕗᑦ 
ᐋᕿᐅᒪᑎᑦᑎᔪᑏᑦ ᒫᓐᓇ ᒪᓕᒐᕆᔭᐅᓚᐅᖅᑐᑦ ᓄᓇᖓᑕ ᐱᖅᑯᓯᑐᖃᖓᓄᑦ 
ᐅᑎᖅᑎᑦᑎᓇᓱᐊᖅᑐᓄᑦ ᐅᕐᓱᐊᓗᕈᔪᖃᐅᖅᑐᓂ ᓄᓇᓂ ᑲᔪᓯᑦᑎᐊᖏᓐᓇᕐᒪᑕ. ᓄᓇ 
ᑕᒪᓐᓇ ᑲᒪᒋᔭᐅᓚᐅᖅᑎᓪᓗᒍ ᖃᓄᐃᑦᑐᓐᓃᓚᐅᕐᒪᑦ ᓱᓕ ᑕᐃᒪᐃᖏᓐᓇᖅᑐᖅ. 
 
ᐃᓕᑕᖅᓯᓯᒪᖕᒪᑕ ᓄᓇᖓᓂ ᐱᖅᑯᓯᑐᖃᖓᓄᑦ ᐅᑎᑦᑎᑦᑎᓇᓱᐊᖅᑐᑦ 
ᐊᒡᕕᐊᕆᔭᐅᑐᐃᓐᓇᕆᐊᖃᕐᒪᑕ ᐅᓇᑕᖅᑐᒃᓴᒃᑯᓐᓄᑦ DND-ᑯᓐᓄᑦ ᑕᒫᓂ ᐱᓕᕆᓕᖅᐸᑕ 
ᓴᓇᔭᐅᓂᐊᖅᑐᓄᑦ ᑕᒫᓂ ᐅᒥᐊᕐᔪᐊᖅᑎᖁᑎᖏᑦ ᑐᓚᒃᑕᕐᕕᓕᐅᕈᒪᖕᒪᑕ. ᑳᓐᔨᖕᑯᒃᑯᑦ ᐱᖁᑎᐊᓂ, 
ᑲᓇᑕᒥ ᐃᒪᕐᒥᐅᑕᓕᕆᔨᒃᑯᓪᓗ ᐊᒻᒪᓗ DND-ᑯᑦ ᑕᒪᑐᒥᖓ ᐱᓕᕆᖃᑎᒌᖕᓂᐊᕐᒃᒪᑕ 
ᐅᓇᑕᖅᑐᒃᓴᓄᑦ ᑐᓚᒃᑕᕐᕕᓕᐅᓕᖅᑎᓪᓗᒋᑦ. 


